
जिसका उत्‍तर 02 अप्रैल, 2018 को दिया जाना है ।
.....
शहरों में भूजल का अवैध रूप से दोहन
3988. श्री लाल सिंह वड़ोदिया: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि दिल्ली समेत देश के विभिन्न शहरों में भूजल दोहन का कार्य अवैध रूप से किया जा रहा है;
(ख) 
यदि हां, तो क्या सरकार इसे रोकने के लिए कोई ठोस व प्रभावी कदम उठाने पर विचार कर रही है; और
(ग) 
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) केंद्रीय भूमि जल प्राधिकरण 23 राज्यों/संघ राज्य क्षेत्रों में भूमि जल विकास का विनियमन कर रहा है। इन क्षेत्रों में उल्लंघन के मामले में में विनियामक उपायों को लागू करने अर्थात् कुंओं की सीलिंग, दोषियों के विरूद्ध अभियोग शुरू करने जैसे उपयुक्त कार्रवाई करने हेतु “पर्यावरण (सुरक्षा) अधिनियम, 1986” की धारा 4 के तहत संबंधित उपायुक्तों/जिला मजिस्ट्रेटों की नियुक्ति की गई है।
भूमि जल के अवैध निष्कासन से संबंधित शिकायतें जब भी प्राप्त होती हैं, कानून के अनुसार आवश्यक कारर्वाई के लिए संबंधित प्राधिकृत अधिकारियों को भेजी जाती है।

